Тақырыбы: "Тұғыры биік Тәуелсіздік" 

Сахна сыртында: («Желтоқсан жаңғырығы» оқылады.)
Сахнаға қарт пен бала шығады. (Арсен мен Мағжан) (қарт пен баланың киімі)

1-жүргізуші: Армысыздар, аса қадірменді кеш қонақтары! 

2-жүргізуші: Кеш жарық қадірлі көрермендер! 

1-жүргізуші: Өткенін ұмытпаған, баһадүрлерін ұлықтаған ұлан-ғайыр атырапта бүгін мереке! Бұл мереке – Тәуелсіздігімізге 30 жыл толуы! Осынау ұлық мерекеміз құтты болсын ағайын! 

2-жүргізуші: Иә, бүгінгі мерекенің орны өзге. Қанымен қара тасқа қашалып, ғасырлар бойғы арман-тілекті бойына сіңіріп, сағым жылдардың елесін арқалап, асыға жеткен арманымыз ғой бұл. Дала төсінде тербеліп тұрар Тәуелсіздік бесігі шартараптағы сағыныштарды біріктірері сөзсіз. 

Олай болса, Тәуелсіздіктің тарландарының бірі Сабира Мұхамеджанованың өмірінен бір үзінді тамашаласақ.
Көрініс. «Сабираның ақтық сөзі.» (Альмира, Еркеназ, Мадияр) (Киімдері әскери киім, ананың киімі)

1-жүргізуші: Бабаларымыздың қанымен, білегінің күшімен, найзасының ұшымен келген киелі де қасиетті тәуелсіздіктің қандай қиындықпен келгені баршамызға мәлім болса керек-ті.  Ендеше желтоқсан құрбандарына арналған хорға кезек берсек. Алдарыңызда 7- сынып оқушылары.

Хор «Желтоқсан желі»

2-жүргізуші: Бойларыңыз шымырлап, рухтарыңыз бір асқақтап қалған шығар, иә?

1-жүргізуші: Өз басым тәуелсіздіктен кейін туылған буынның өкілі бола тұра, бұл егемендіктің қандай жолмен келгенін жақсы білемін. Қазақстан үшін, қазақ халқы үшін тәуелсіздік аспаннан түскен сый емес еді. Осы жолда ерен еңбектері бар Қайрат Рысқұлбеков пен Ляззат Асанова да қыршыннан қиылған еді.

Келесі кезекті «Ляззат пен Қайраттың монологін» тамашаласақ.
Көрініс. «Қабірден хат».

1-жүргізуші:
Лаззаттың жас кезіндегі арманы күйші болу екен. Егер тірі болғанда мүмкін атақты күйші болар ма еді деген ой келеді.

2-  жүргізуші:
Домбырам, жүрегіммен үндес едің, 
Сенімен сырласымдай тілдесемін. 
Бабамнан қалған мұрам, сен болмасаң, 
Өнердің не екенін білмес едім". Әсерлі кешіміздің шымылдығын қазақтың қасиетті қара қобызынан төгілген құдіретті күйге беруді жөн көріп отырмыз. Ендеше, орталарыңызда 

Гизатова Айша мен Максутова Аиданың орындауында «Жезкиік» күйі. 

1-жүргізуші: Бостандығым! Тосқан күнім азалдан, 
Отыз жыл – аспан кірсіз, ажарлы ән. 
Сен келгенде серпілгенмін қайғыдан, 
Сен келгенде сары мұңнан тазарғам. 

[bookmark: _Hlk90205047]2-жүргізуші: Тәуелсіздікке жыр арнамаған ақын жоқ шығар. Олай болса, тәуелсіздік туралы өлеңдерге кезек берсек.
Ұлдар өлең оқиды.

1-жүргізуші: Тәуелсіздік – ата-бабамыздың ежелден келе жатқан арманы. Халқымыздың бостандыққа ұмтылысының және өшпес қайсар рухының арқасында тәуелсіздікке қол жеткіздік. Бұл күнге дейін жеткен ұмытылмас оқиғалар – ел бостандығын қорғау соғыстары мен ұлт-азаттық көтерілістердің тарихымызда өшпес өнеге, өлмес мұра ретінде сақталатыны анық. 

2-жүргізуші: Қазіргі таңда Тәуелсіздік күні – барлығымыз үшін ерекше қасиетті күн. Бірліктің, ынтымақтастық пен татулықтың күні. Мемлекетіміздің тәуелсіздігі – ең алдымен халқымыздың бақыты, ұлтымыздың ұлы мұраты. 

(Хабарлаусыз, бір би жіберіледі) 

1-жүргізуші: Иә.... Осынау самарқау кезеңнің ұрпағы бола тұра мына біздер тәуелсіздіктің арқасында еркін шалқып өмір сүрудеміз. 

2-жүргізуші: Өте дұрыс айтасың, толықтай келісем. Бәйгеге ат жіберсек те, кең далада көсіліп ойнасақ та, билесек те, ән айтсақ та осының бәрі бабаларымыздан қалған асыл мұрамыз, аманат болған азаттықтың арқасы. Ендеше, татулық пен тұрақтылық аясында өмір сүріп, бейбітшілік, туын биікке көтерген Қазақстан халқы жаңа әлемнің жарқын жаңалықтарына ұмтыла бермек. 

1-жүргізуші: Құрметті жиналған көпшілік қауым, осымен біздің бүгінгі "Тұғыры биік Тәуелсіздік" атты кешіміз өз мәресіне жетті. Еліміздің еңсесі биік, туымыздың тұғыры берік, тәуелсіздігіміз мәңгі болғай. Келесі көріскенше қош сау болыңыздар!
Ән. «Жасыл жайлау» 

